
A ARQUEOLOXÍA NO CURRÍCULO

1. Ciencias Sociais. 

Posiblemente a Prehistoria é o período menos tratado no currículo. Na secundaria obrigatoria só aparece no 1º ESO en dúas unidades: A orixe do home e as primeiras manifestacións culturais e A Península Ibérica ata a dominación romana. Nos libros de texto pode aparecer unha unidade máis, neste caso referida a Galicia.

Os conceptos a desenvolver son:

a) A Prehistoria como proceso longo.

b) A vida dos primeiros poboadores e a súa loita pola supervivencia.

c) A comprensión do pensamento máxico-simbólico.

d) Nomadismo e sedentarización.

e) Coñecemento dos xacementos prehistóricos galegos.

Os procedementos son os xerais en todas as Ciencias Sociais: uso de guías e catálogos, creación de eixes cronolóxicos, comprensión dos múltiples factores que inciden no cambio histórico, etc.

As actitudes que se contemplan tamén son xerais:

· Receptividade e curiosidade crítica fronte ás manifestacións artísticas noutros momentos da historia.

· Coñecemento e valoración de sociedades e culturas diferentes.

· Tolerancia e respecto cara a outras crenzas e valores.

Na práctica, é tan longo o temario deste curso que a Prehistoria dáse moi rapidamente, dun xeito moi esquemático. Nalgunhas programacións aconséllase non destinar máis de seis sesións, o que evidentemente moi pouco tempo para un período tan extenso.

No Bacharelato, a Prehistoria debería tratarse en 2º BAC, na materia de Historia de España. Pero na práctica este período forma parte dunha mera introdución na que se ventila nun só tema un período que vai desde os primeiros poboadores ata a fin do imperio romano. En teoría, o alumno debería distinguir perfectamente as distintas fases culturais, os poblemas propios da arqueoloxía e conceptos importantes como a colonización, os celtas ou o creacionismo e difusionismo. Isto, en teoría, porque na práctica é un tema que moitas veces non se dá, pois o realmente importante neste curso é a historia contemporánea.

A Prehistoria tamén aparece na materias Xeografía e Historia de Galicia, de 2º BAC, unha materia optativa con poucas horas e que non se imparte en todos os centros. De novo a extensión do temario impide un coñecmento intenso da Prehistoria.

Por último, tamén en 2º BAC, na materia de Historia da Arte, que é propia do Bacharelato de Humanidades, temos un tema introdutorio ao que tampouco se destina demasiado tempo.

Materias nas que se imparte a Prehistoria:

1º ESO: Ciencias Sociais.

2º BAC: 

· Historia de España (común).

· Historia da Arte (Bacharelato de Humanidades).

· Xeografía e Historia de Galicia (materia optativa).

2. Cultura Clásica. 

No desenvolvemento do currículo da materia de Cultura Clásica contémplase a arqueoloxía como fonte de coñecemento do mundo clásico polo menos en en 3º ESO e 4º ESO. Tomando como referencia a programación do Dpto. de Cultura Clásica do IES Melide, sintetízase a seguir como se contempla a arqueoloxía nesta materia:

3º DE ESO. CONTIDOS.

BLOQUE I: Marco xeográfico e histórico. O Mediterráneo, cruce de culturas na Antigüidade.

3ª Unidade: A Península Ibérica.

· A Península Ibérica prerromana.

· A Hispania romana.

· A Gallaecia.

4ª Unidade: A arqueoloxía como fonte de coñecemento do mundo clásico.

· O nacemento e consolidación da arqueoloxía como ciencia.

· A arqueoloxía na actualidade: os seus métodos de traballo.

3º DE ESO. CRITERIOS DE AVALIACIÓN.

- Contidos conceptuais: Bloque I. Criterios de avaliación específicos:

· Dominio de nocións moi básicas sobre o concepto de arqueoloxía como ciencia.

· Recoñecemento dos principais recintos arqueolóxicos do mundo clásico.

· Coñecemento dos principais restos arqueolóxicos da contorna (Castro da Graña, Campamento de Cidadela...).

4º DE ESO. CONTIDOS.

BLOQUE I: Marco xeográfico e histórico. O Mediterráneo, cruce de culturas na Antigüidade.

3ª Unidade: A Península Ibérica.

· A Península Ibérica prerromana.

· A Hispania romana.

· A Gallaecia.

4ª Unidade: A arqueoloxía como fonte de coñecemento do mundo clásico.

· O nacemento e consolidación da arqueoloxía como ciencia.

· A arqueoloxía na actualidade: os seus métodos de traballo.

4º DE ESO. CRITERIOS DE AVALIACIÓN.

- Contidos conceptuais: Bloques I e II. Criterios de avaliación específicos:

· Dominio de nocións moi básicas sobre o concepto de arqueoloxía como ciencia.

· Recoñecemento dos principais recintos arqueolóxicos do mundo clásico.

· Coñecemento dos principais restos arqueolóxicos da contorna (Castro da Graña, Campamento de Cidadela...).

